
Koloretako burudun orratzak eskuan gordetzea

Zer behar da?

Koloretako burua duten orratzak.
Orratzen ordez egurrezko txotxak
erabiliz gero (punta bat margotuta),
txikiagoentzat ere egokia da (3 urte-
tik aurrera). 

Nola jolastu?

1. Umeak binaka jarriko dira. Ume
bakoitzak orratz kopuru bera izan-
go du (adibidez 5).

2. Umeetako batek orratz bat gorde-
ko du eskuan, ukabila itxita, eta
besteak orratza nola dagoen as-
matu behar du: gora begira ala be-
hera begira (punta ala buru).

3. “Punta ala buru?”, galdetuko du
ukabila itxita duenak. Eta asmatu
behar duenak bietako bat esango
du: adibidez, “Punta!”. Eskua ire-
kitzean orratzak punta gora begi-
ra baldin badauka, asmatu du. Be-
rarentzat da orratza.

4. Bi jokalarietako bat orratzik gabe
geratzen denean bukatuko da jo-
lasa.

Posible da beste jolas batzuk egitea
ere: orratza bi eskuetako zeinetan
dagoen asmatu behar izatea. Edo al-
diko orratz bat baino gehiago ezkutatu,
eta zenbat gorde dituzten asmatzea
edo orratz horiek “punta ala buru” dau-
den asmatzea.

Iturria

Elgoibarko Miren Vallejoren azalpe-
netan oinarritu gara. Garai batean ohi-
koa zen arropa etxean jostea, eta etxe
guztietan izaten ziren orratzak. Kolo-
retako burua zutenak erakargarriak zi-
ren umeentzat, eta jolasak asmatzeko
bidea ematen zuten. 

22

PUNTA ALA BURU?


